Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
	1. ՀՀ ֆինանսների նախարարություն
	09.08.2023թ.
№ 01/34/15418-2023


	Ուսումնասիրելով Ձեր 28.07.2023թ. N ԱԱ/06/17463-2023 գրությամբ ներկայացված ««Նևրոզների կլինիկա» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին»  օրենքում  վերաբաշխում,   փոփոխություններ և լրացումներ, Հայաստանի Հանրապետության  կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին»» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2023թ. պետական բյուջեի 1126 ծրագրի «31003. Առողջապահական կազմակերպությունների կառուցում, վերակառուցում» միջոցառման գծով նախատեսված գումարներից 21.4 մլն դրամը նվազեցնել և ուղղել «Նևրոզների կլինիկա» ՓԲԸ-ի կանոնադրական կապիտալի ավելացմանը՝ ՀՀ կառավարության 29.12.2022թ. N 2086-Ա որոշմամբ հաստատված «Նևրոզների կլինիկա» և «Ավան հոգեկան առողջության կենտրոն ՓԲԸ-ների միացման գործընթացի ավարտն ապահովելու նպատակով՝ հայտնում ենք հետևյալը.
Նախագծի վերաբերյալ ՀՀ ֆինանսների նախարարության 18.07.2023թ. N 01/34-2/13913-2023 գրությամբ  ներկայացված հարցադրումներին ամբողջությամբ անդրադարձ չի կատարվել: Մասնավորապես, չի հիմնավորվել Նախագծով առաջարկվող գործարքի (միավորում) ընտրության նպատակահարմարությունը և չի պարզաբանվել, թե ինչու չի նախաձեռնվում «Նևրոզների կլինիկա» ՓԲԸ-ի լուծարման գործընթաց, հատկապես այն դեպքում, երբ վերջինս՝ ըստ հիմնավորման մեջ նշված տեղեկատվության չունի որևէ գույք:
Ինչ վերաբերում է ՀՀ ֆինանսների նախարարության վերը նշված գրության պահանջով Նախագծին կից ձևավորված 21.4 մլն դրամ պարտավորությունների գծով ներկայացված ծախսային բացվածքին, ապա անհրաժեշտ է պարզաբանել սննդի, դեղորայքի, աշխատավարձի, «Արմեդ» համակարգի սպասարկման և կոմունալ ծառայությունների մասով պարտք ձևավորված լինելու հանգամանքը, այն դեպքում, երբ ՀՀ կառավարության 04.03.2004թ. N 318-Ն որոշմամբ հաստատված պետության կողմից երաշխավորված անվճար և արտոնյալ պայմաններով բժշկական օգնության և սպասարկման ֆինանսավորման կարգի համաձայն՝ վերը թվարկված ծախսերը ներառված են «Հոգեկան և նարկոլոգիական հիվանդների բժշկական օգնության ծառայություններ» ծրագրի «Դեղերի և բժշկական նշանակության առարկաների և սննդի ծախսեր»-ի և «Այլ ծախսեր»-ի գծով հաշվարկված պայմանագրային գումարի մեջ, և ըստ էլեկտրոնային առողջապահության «Արմեդ» համակարգի տվյալների՝ վերոնշյալ ծախսերի գծով 21.4 մլն դրամ գումարի չափով կատարված, սակայն չֆինանսավորված ծառայություն առկա չէ:
Ելնելով վերոգրյալից առաջարկում ենք Նախագծի քննարկմանն անդրադառնալ պահանջվող տեղեկատվության առկայության պարագայում: 
Ինչ վերաբերում է Նախագծի ձևակերպումներին, ապա առաջարկում ենք.
1. Նախագծի 1-ին պարբերությունում, ինչպես նաև Նախագծի ընդունումը հիմնավորող փաստաթղթի վերնագրում, 1-ին և 5-րդ կետերում համապատասխանաբար նշված «Հայաստանի Հանրապետության 2029 թվականի պետական բյուջեի մասին», «Հայաստանի Հանրապետության 2022 թվականի պետական բյուջեի մասին», Հայաստանի Հանրապետության կառավարության 2021 թվականի դեկտեմբերի 23-ի N2121-Ն...» բառերը փոխարինել «Հայաստանի Հանրապետության 2023 թվականի պետական բյուջեի մասին» և «Հայաստանի Հանրապետության կառավարության 2022 թվականի դեկտեմբերի 29-ի N2111-Ն...» բառերով: 
           2. Նախագծի N 2 հավելվածում ճշգրտել բուժհիմնարկի անվանումը:
 3. Նախագծի N 3 հավելվածում ճշգրտել 1126 ծրագրի անվանումը, նպատակը և վերջնական արդյունքի նկարագրությունը, այն համապատասխանեցնելով ՀՀ 2023թ. պետական բյուջեով հաստատված անվանմանը և նկարագրությանը:
4. Նախագծի NN 3 և 4 հավելվածներում ««Նևրոզների կլինիկա» ՓԲԸ-ի հետագա նեղ մասնագիտական գործունեության շարունակմանը ուղղված միջոցառում» միջոցառման «44001» դասիչը փոխարինել «44005» դասիչով:
5. Նախագծի N 4 հավելվածում նշել ծրագրի դասիչը և անվանումը՝ այն համապատասխանեցնելով Նախագծի մյուս հավելվածներում նշված համապատասխան ծրագրի տվյալների հետ:
6. Նախագծի N 6 հավելվածում ավելացնել ներկայացված ծախսային ծրագրի բյուջետային հատկացումների գլխավոր կարգադրիչի անվանումը:
7. Նախագծի N 10 հավելվածի վերնագրում ճշգրտել աղյուսակի համարը՝ «9.1.9» թվերը փոխարինելով «9.1.8» թվերով:
8. Նախագծի NN 9 և 10 հավելվածներից հանել արդյունքային (կատարողականի) ցուցանիշը, նկատի ունենալով, որ դրանում փոփոխություն չի նախատեսվում: 

	
























Չի ընդունվել
Նախագծով չէ, այլ արդեն իսկ ընդունված որոշմամբ (ՀՀ կառավարության 19.12.22թ. թիվ 2086-Ա որոշում) է սահմանվել «Նևրոզների կլինիկա» և «Ավան հոգեկան առողջության կենտրոն ՓԲԸ-ների միացման գործընթացը, հետևաբար լուծարման գործընթաց կազմակերպելը նպատակահարմար չէ: Բացի այդ ՀՀ կառավարության 19.12.22թ. թիվ 2086-Ա որոշման մեջ հնարավոր չէ կատարել որևէ փոփոխություն` ՀՀ կառավարության 25.02.21թ. թիվ 252-Լ որոշմամբ հաստատված աշխատակարգի 124-րդ կետի հիմնավորմամբ:  



Չի ընդունվել
Առողջապահության նախարարությունը չի կարող դիրքորոշում տալ Կազմակերպության կողմից նախկինում կատարված գործողությունների մասով, քանի որ վերջինս նույնիսկ չի հանդիսացել Առողջապահության նախարարության ենթակա հիմնարկ և չի տիրապետում որևէ տեղեկատվության ներկայացված կարծիքի վերաբերյալ բացառությամբ այն մասի (պարտավորությունների ցանկ), որը ներկայացված է Նախագծով: Ընդ որում նշված տեղեկատվությունը Առողջապահության նախարարությանը հասանելի է եղել սույն Նախագծի շրջանակներում:
















Ընդունվել է

Առողջապահության նախարարություն
